
GOUVÈNÈ CUOMO ANONSE ANILASYON 57 FRÈ NWIZANS 

 
Anilasyon Frè yo pral soulaje biznis New York yo nan chaj dokiman epi 

ekonomize $3 Milyon chak ane 
 
 
Gouvènè Andrew M. Cuomo jodia te anonse anilasyon 57 frè nwizans nan kad Bidjè 
Eta 2015-16. Lè nou anile frè sa yo, Bidjè a elimine eksè biwokrasi pandan lap toujou 
kenbe fonksyon nesesè frè sa yo te orijine. Biznis ansanm avèk moun toupatou nan Eta 
New York pral ekonomize apeprè $3 milyon chak ane nan kad aksyon sa a.  
 
“Frè nwizans sa yo te kreye chaj administratif ki pa nesesè e li te mete yon fado 
enjistifye sou biznis yo, pandan anmenmtan li pat bay revni ki enpòtan pou eta,” 
Gouvènè Cuomo te deklare. “Aksyon sa a pral elimine depans ak dokiman ki pa 
nesesè, ede pou pèmèt biznis sa yo re-envesti nan New York.” 
 
Frè sa yo ki te anile gen ladan eleman tnakou yon frè $20 pou lisans ke yo kolekte chak 
ane nan men machann pwodwi agrikòl yo, yon frè $34 pou enspeksyon grenn plant 
pomdetè ak grenn tibèkil pomdetè, ak yon frè $50 nouvo konpayi kamyon yo te peye. 
 
Wap jwenn yon lis konplè frè ki anile yo ki te adopte nan Bidjè a nan fason ki annaprè a. 
 
Depatman Eta ameriken: Yo pral anile twa frè ki pral ekonomize Nouyòkè yo $2.6 
milyon chak ane kòmanse nan ane 2015-16. 

• Frè lisans pou founisè ki bay enfòmasyon sou apatman: Sa a se yon 
kotizasyon anyèl $400 ke yo chaje pou lisans founisè ki bay enfòmasyon sou 
apatman. 

• Frè pou ranpli deklarasyon chak dezan: Sa a se yon frè $9 ke yo te kolekte nan 
moman wap ranpli amannman deklarasyon chak dezan. 

• Frè lisans pou lis abstansyon ak sispansyon: Frè $10 sa ke yo kolekte pou 
règlemantasyon nan men moun ki swete pou yo ajoute yo sou lis abstansyon 
ak sispansyon sa ki entèdi moun ki gen lisans byen imobilye yo pou pa 
kontakte yo oswa mande yo. 

 
Depatman Travay: Yo pral anile yon total 30 frè, sa ki pral ekonomize Nouyòkè yo 
$243,000 chak ane kòmanse nan 2015-16. 

• Frè enspeksyon pou chodyè chofaj ansyen yo (2): Sa yo se frè $25 ke yo chaje 
mèt kay yo pou machin vapè ak lòt chodyè chofaj ke yo dwe enspekte alafwa 
entèn ak ekstèn sou yon baz chak ane. 

• Frè pou ranpli deklarasyon chak dezan: Sa a se yon frè $9 ke yo kolekte nan 
moman pou konpayi yo ranpli deklarasyon enfòmasyon yo chak dezan. Yap 
ajoute enfòmasyon sa pito sou deklarasyon taks konpayi an. 

• Frè pou Sondaj sou Atelye Chodyè: Sa a se yon frè regilasyon $600 ke yo 
chaje chak fabrikan ak reparatè chodyè yo chak twazan lè yo prezante bay 
DOL plan obligatwa ki detaye sistèm kontwòl kalite yo. 

• Frè Egzaminasyon Plan Bilding: Sa a se yon frè $200 ke yo chaje mèt kay yo 
oswa kontraktè yo ki soumèt plan yo bay DOL pou revizyon ak apwobasyon 
pou bati oswa modifye yon lokal asanble piblik. Frè sa baze sou depans pwojè 
a pou yon chaj maksimòm $200. 

• Frè pou Pèmi Operatè Magazen: Sa a se yon frè $40 ke yo chaje operatè 
magazen yo kap aplike pou pemi yon lane pou fonksyone yon magazen kap 
sèvi travayè agrikòl yo nan kan oswa nan izin tretman kote yo anplwaye a. 

• Frè pou yon Jou Repo Trankilite: Sa a se yon frè $40 ke yo chaje anplwayè yo 
ki aplike pou jiska yon lane egzansyon nan yon estati jou repo, sa ki egzije ke 
yo bay anplwaye yo yon peryòd 24 èdtan konje nan travay pa semèn. 

• Frè Dispansasyon Defans: Yo chaje frè $40 sa pou kontraktè defans ak 
fabrikan konsèv yo kap aplike pou yon dispansasyon nan sèten pwovizyon nan 
Lwa Travay la. 

• Frè Pèmi Pwodiktè Agrikòl: Sa a se yon frè $40 ke yo chaje pwodiktè agrikòl yo 
kap aplike pou yon pèmi yon lane sa ki pèmèt pwodiktè yo anplwaye plis pase 
senk travayè agrikòl migran non -H2A. 

• Frè Pèmi Kontraktè Travay Agrikòl: Sa a se yon frè $200 ke yo chaje pou 
kontraktè travay agrikòl yo kap aplike pou yon pèmi yon lane pou transpòte epi 
bay travayè agrikòl migran non-H2A a yon pwodiktè. 

• Frè Aplikasyon Sètifika Devwa Endistriyèl pou Anplwayè: Sa a se yon frè $100 
ke yo chaje pou fabrikan yo kap aplike pou yon pèmi yon lane pou distribye 
materyèl ki poko fini, tankoui rad oswa bijou, a anplwaye yo pou fini nan kay yo. 

• Frè Aplikasyon pou Sètifika Devwa Endistriyèl pou travayè a domisil yo: Sa a 
se yon frè $25 ke yo chaje moun yo ki aplike pou pèmi yon lane sa ki pèmèt 
moun nan aksepte pou pèfòme travay endistriyèl nan kay yo. 

• Frè Pèmi pou Règleman Lazè: Sa a se yon frè règleman $600 ke yo chaje chak 
twazan a òganizasyon yo pou opere lazè, sou anrejistreman lazè mobil ak 
enstalasyon lazè DOL. 

• Frè Enspeksyon pou Chodyè Minyati: Sa a se yon frè $50 ke yo chaje 
pwopriyetè chodyè minyati yo enspeksyon ki dwe fèt chak ane. 

• Frè Egzansyon Óganizasyon Anplwayè Pwofesyonèl: Sa a se yon frè $250 ke 
yo chaje òganizasyon pwofesyonèl yo chak ane ki deja gen lisans nan yon lòt 
eta. Óganizasyon sa yo pa dwe gen biwo ak mwens pase 25 anplwaye nan 
New York pou yo ka kalifye pou egzansyon sa a. 

• Frè Renouvèlman ak Anrejistreman Inisyal Óganizasyon Anplwayè 
Pwofesyonèl (2): Sa a se yon premye frè anrejistreman $1,000 ke yo chaje 
òganizasyon anplwayè pwofesyonèl yo pou pèmèt lokasyon anplwaye nan 

biznis yo nan New York. Yo chaje yon frè renouvèlman adisyonèl $500 chak 
ane. 

• Frè Egzaminasyon Plan Echafodaj: Sa a se yon frè regilasyon $1,000 ke yo 
chaje a biznis yo pou chak soumisyon ki obligatwa nan plan detaye ekipman 
echafodaj ki pral itilize pou pèfome travay sou bilding yo ki piwo pase 75 pye. 
DOL revize plan yo pou asire sekirite ekipman. 

• Frè pou Remòkaj Ski ak Pasaje Tramway (2): Frè regilasyon $50 ak $100 sa yo 
(remòkaj ski) ak (aparèy pou monte ski) nan zòn ski ansanm avèk lòt operatè 
pasaje tramway nan moman enspeksyon anyèl DOL la. 

• Frè Lisans pou Repare Machin Jwèt Aza (2): Yo chaje frè sa yo pou pwogram 
fòmasyon aprantisaj ki posede machin jwèt aza pou rezon fòmasyon. Pwogram 
sa yo dwe chèche yon pèmi nan men DOL epi peye yon frè $500 pou chak 
machin ak yon frè $100 anplis pou chak moun ki fòme chak sis mwa. 

• Frè Aplikasyon pou Sekirite nan Plas Travay ak Pèt Sètifikasyon: Sa a se yon 
frè $1,000 ke yo chaje moun yo kap aplike e yo sètifye pou yo fè konsiltasyon 
sekirite nan plas travay la ak prevansyon pèt. Frè yo pi ba lè plizyè moun 
aplike. 

• Frè Konsiltasyon pou Sekirite nan Plas Travay la ak Pèt DOL: Sa a se yon frè 
$350 ke yo chaje kliyan yo ki resevwa yon konsiltasyon sou sekirite nan plas 
travay la ak prevansyon pèt ki soti nan pèsonèl DOL. 

• Frè Aplikasyon ak Renouvèlman sou Sekirite nan Plas Travay ak Pèt 
Rekonpans (2): Sa a se yon frè règlemantasyon $100 ke yo chaje pou moun 
oswa biznis yo kap aplike pou sètifikasyon kòm yon spesyalis sekirite nan plas 
travay ak jesyon prevansyon pèt ak travay avèk anplwayè yo pou redwi depans 
konpansasyon travayè nan enplemante sekirite ak sante, retounen nan travay, 
ak/oswa pwogram prevansyon dwòg ak alkòl. Yo evalye frè a pa pwogram pou 
yon maksimòm $300 pou chak aplikan endividyèl. Yo chaje yon frè aplikasyon 
renouvèlman $100 pa pwogram chak twazan pou yon maksimòm $300.  

• Frè Aplikasyon pou Sekirite nan Plas travay ak Pèt Resètifikasyon: Sa a se yon 
frè règlemantasyon $300 ke yo chaje chak twazan pou moun yo ki sètifye pou 
fè konsiltasyon sekirite nan plas travay ak pèt prevansyon. Frè yo pi ba lè 
plizyè moun aplike. 

• Frè pou Resètifikasyon ak Sètifikasyon ak Pèt Spesyalis Sekirite nan Plas 
Travay (2): Sa a se yon frè $800 ke yo chaje pou moun yo kap reswevwa 
sètifikasyon kòm yon spesyalis nan jesyon prevansyon pèt ak sekirite nan plas 
travay. Yo chaje yon frè resètifikasyon $600 chak twazan avèk $100 yo chaje 
pou chak resètifikasyon adisyonèl. Frè yo pi ba lè plizyè moun aplike. 

• Frè Asirans Alekri: Sa a se yon frè $100 ke yo chaje pou endistri ki fabrike rad 
yo oswa kontraktè yo lè yo aplike pou yon asirans alekri pou yon lane ki soti 
nan men DOL ke yon sou-kontraktè te konfòme avèk sèten egzijans nan lwa 
travay la. 

 
Komisyon Konpansasyon Travayè: Yo pral anile yon total 12 frè, ekonomize 
Nouyòkè yo $95,000 chak ane kòmanse nan 2015-16. 

• Frè Demann Abitrasyon pou Kiwopratik: Sa a se yon frè $5 yon founisè sèvis 
peye ki gen rapò a nenpòt konfli kiwopratik oswa abitrasyon pou yon fakti pa 
lantremiz Konsèy la. 

• Frè Lisans pou Reprezantan Demandè a: Sa a se yon frè $100 moun yo ki gen 
lisans peye avèk WCB e li reprezante demandè a devan Konsèy la. 

• Frè Demann pou Abitrasyon Lopital: Sa a se yon frè $5 yon founisè sèvis peye 
ki gen rapò a nenpòt konfli nan lopital oswa abitrasyon pou yon fakti pa 
lantremiz Konsèy la. 

• Frè Demann pou Abitrasyon Medikal: Sa a se yon frè $5 yon founisè sèvis 
peye pou nenpòt konfli medikal oswa abitrasyon pou yon fakti pa lantremiz 
Konsèy la. 

• Frè Lisans pou Otorizasyon Sant Medikal: Sa a se yon frè lisans $200 pou biwo 
konpansasyon medikal ki opere pa doktè ki kalifye yo pou dyagnostik ak 
tretman chòk ak maladi endistriyèl. 

• Frè Lisans pou Otorizasyon Medikal /Radyografi: Sa a se yon frè lisans $200 
biwo konpansasyon medikal peye doktè ki kalifye yo jere pou dyagnostik ak 
tretman chòk ak maladi endistriyèl. 

• Frè Demann pou Abitrasyon Podyatri: Sa a se yon frè $5 yon founisè sèvis ki 
gen rapò a nenpòt konfli podyatri peye oswa abitrasyon pou yon fakti pa 
lantremiz Konsèy la. 

• Frè Demann Abitrasyon Sikoloji: Sa a se yon frè $5 yon founisè sèvis ki gen 
rapò a nenpòt konfli sikoloji peye oswa abitrasyon yon fakti pa lantremiz 
Konsèy la. 

• Frè Piblikasyon: Sa a se yon frè regilasyon $5 pou acha piblikasyon Konsèy la. 
• Frè Lisans pou Reprezantan Oto-Asirans: Sa a se yon frè lisans $100 

administratè yon tyès pati ak/oswa anplwayè oto-asire a peye. Konpayi sa yo 
reprezante anplwayè yo pandan odyans konsèy la. 

• Frè pou Manda: Sa a se yon frè regilasyon $15 pou manda pou jwenn dokiman 
konsèy la. 

• Frè Lisans Otorizasyon Laboratwa Radyografi: Sa a se yon frè lisans $5 ke yo 
peye pou yon laboratwa separe angaje nan dyagnostik radyografi oswa tretman 
yon travayè ki pran chòk. 

 
Depatman Agrikilti ak Mache: Yo pral anile dis frè, sa kap ekonomize Nouyòkè yo 
$40,000 chak ane kòmanse nan 2015-16. 

• Frè Lisans pou Alimantasyon Komèsyal: Yo kolekte frè lisans $100 dola sa nan 
men fabrikan yo sou alimantasyon komèsyal sou yon baz anyèl. 

• Frè Tonaj Alimantasyon Komèsyal: Yo kolekte yon frè lisan $0.10 pou chak tòn 
chak ane ki soti nan men distribitè manje komèsyal yo te amande pou etabli 
yon obligasyon minimòm pou bay rapò. Distribitè komèsyal yo pral soulaje nan 
nwizans pou peye yon ti frè piti lè yap jere manje komèsyal 100 tòn oswa 
mwens pa ane. 

• Frè Lisans pou Vandè Pwodui Agrikòl: Yo kolekte frè lisans $20 chak ane nan 
men vandè pwodui agrikòl yo chak ane.  

• Frè pou Jete Manje: Yo kolekte frè lisans $100 sa a nan men vandè kap jete 
manje yo chak dezan. 



Haitian Creole 

• Frè Lisans pou Mak Liming: Yo kolekte frè lisans $40 sa a nan men founisè 
materyèl liming yo chak dezan. 

• Frè Depo pou Refrijerasyon: Yo kolekte frè lisans $200 nan depo ki refrijere 
chak dezan. 

• Frè Redevans Transpòtasyon: Yo kolekte frè lisans nan men etablisman 
redevans transpòtasyon (sètadi, rès bèt) sou yon baz chak ane. Kantite lajan 
frè a se $25 pou chak sèvis ak $10 pou chak veyikil.  

• Frè Redevans pou Plant: Yo kolekte frè lisans sa nan men operatè eliminasyon 
plant yo sou yon baz anyèl. Frè lisans anyèl $100 sa pou jete plant, plis yon frè 
enspeksyon $10 pou chak veyikil. Frè lisans anyèl sa pou transpòtasyon se 
$25, plis yon frè enspeksyon $10 pou chak veyikil.  

• Frè Enspeksyon pou Grenn Pomdetè: Yo kolekte frè regilasyon $34 sa a chak 
ane pou enspeksyon alafwa grenn plant pomdetè ak tibèkil pomdetè pou Pwojè 
Ameryolasyon NY Seed. 

• Frè pou tè ak Plant inokilan: Yo kolekte frè lisans $20 sa a chak dezan pou 
lavant mak pwodui ki gen ladan mikwo-òganis pou rezon inokilasyon. 

 
Depatman Transpò: Yap anile yon frè kap ekonomize Nouyòkè yo $40,000 chak ane 
kòmanse nan 2015-16. 

• Frè Aplikasyon Otorite Otowout: Konpayi kamyon yo peye frè $50 yonsèl fwa, 
konpayi demenajman yo. founisè anbilèt ak operatè otobis chatè yo lè yap 
aplike pou sètifika oswa pèmi. 

 
Depatman Konsèvasyon Anviwonman: Yo pral anile yon frè, kap ekonomize 
Nouyòkè yo $1,000 chak ane kòmanse nan 2015-16. 

• Frè Pèmi pou Kontwòl Inondasyon: Sa a se yon frè regilasyon $25 ke yo prelve 
sou aplikasyon yon pèmi pou detèmine si aktivite ki pwopoze a pral afekte 
operasyon travay kontwòl inondasyon oswa anpeche aksè a, enkli aksè pou 
opersyon ak antretyen. 

 
### 

